
	12 статья. Региональ әһәмияттәге мәдәни мирас объектларында һәм җирле (муниципаль) әһәмияттәге мәдәни мирас объектларында мәгълүмати язмалар һәм билгеләр урнаштыру тәртибе 


1. Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән региональ әһәмияттәге мәдәни мирас объектларында һәм җирле (муниципаль) әһәмияттәге мәдәни мирас объектларында мәдәни мирас объекты турында мәгълүмат булган язмалар һәм билгеләр (алга таба – мәгълүмати язмалар һәм билгеләр) урнаштырыла.

Мәгълүмати язмалар һәм билгеләр Татарстан Республикасы дәүләт телләрендә эшләнгән булырга һәм нык, чыдам материалдан ясалган чыганакта урнаштырылырга тиеш. 



2. Региональ әһәмияттәге мәдәни мирас объектларында урнаштыру өчен билгеләнгән мәгълүмати язмалар һәм билгеләр Татарстан Республикасы мәдәни мирас объектларын саклау органы белән килештерелгән эскиз проекты нигезендә эшләнә. 
Региональ әһәмияттәге мәдәни мирас объектында, кагыйдә буларак, бер мәгълүмати язма һәм бер билге урнаштырыла. 




3. Региональ әһәмияттәге мәдәни мирас объектларында мәгълүмати язмалар һәм билгеләр шушы объектлар Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән көннән алып бер ел дәвамында урнаштырыла. 
Мәдәни мирас объектларында мәгълүмати язмалар һәм билгеләр урнаштыру бурычы объектлар милекчеләренә йөкләнә. 













4. Татарстан Республикасы милкендәге яисә муниципаль милектәге региональ әһәмияттәге мәдәни мирас объектларына карата мәгълүмати язмалар һәм билгеләр әзерләү һәм урнаштыру эшләре мәдәни мирас объектларын саклап калу, алардан файдалану, аларны популярлаштыру һәм дәүләт саклавы өлкәсендәге Татарстан Республикасы дәүләт программалары һәм муниципаль программалар нигезендә гамәлгә ашырылырга мөмкин. 
5. Мәгълүмати язмалар һәм билгеләр, Татарстан Республикасы мәдәни мирас объектларын саклау органы белән килештереп, региональ әһәмияттәге мәдәни мирас объектларыннан түбәндәге очракларда сүтеп алынырга мөмкин: 
1) мәдәни мирас объектын саклау эшләре (ремонтлауреставрацияләү эшләре) үткәрелгәндә; 
2) мәдәни мирас объектының тарихи-мәдәни әһәмияте категориясе үзгәргәндә йә мәдәни мирас объекты төренә, аның исеменә кагылышлы башка җитди үзгәрешләр булганда мәгълүмати язманы һәм билгене алмаштыру кирәк булганда; 
3) мәгълүмати язманың һәм билгенең матди чыганагы физик яктан тузганда; 
4) мәдәни мирас объектын Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрыннан төшереп калдырганда; 
5) законнарда каралган башка очракларда. 
6. Региональ әһәмияттәге мәдәни мирас объектларында мәгълүмати язмалар һәм билгеләр эчтәлегенә, аларны урнаштыру тәртибенә һәм урыннарына карата таләпләр, шулай ук мәгълүмати язмаларны һәм билгеләрне исәпкә алу һәм аларның торышын тикшереп торуны гамәлгә ашыру тәртибе Татарстан Республикасы Министрлар Кабинеты тарафыннан билгеләнә. 
7. Җирле (муниципаль) әһәмияттәге мәдәни мирас объектларында мәгълүмати язмалар һәм билгеләр урнаштыру тәртибе муниципаль хокукый акт белән билгеләнә.
	12 статьяны түбәндәге редакциядә бәян итәргә:

«12 статья. Мәдәни мирас объектларында мәгълүмати язмалар һәм билгеләр

1. Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән мәдәни мирас объектларында мәдәни мирас объекты турында мәгълүмат булган язмалар һәм билгеләр (алга таба – мәгълүмати язмалар һәм билгеләр) урнаштырылырга тиеш. Мәгълүмати язмалар Татарстан Республикасының ике дәүләт телендә эшләнгән булырга тиеш.
Ачыкланган мәдәни мирас объектларына, археологик мирас объектларына, истәлекле урыннарга, шулай ук аерым каберлекләр, некропольләр булып торучы мәдәни мирас объектларына мәгълүмати язмалар һәм билге-ләр  урнаштырылмый.

2. Мәдәни мирас объектларына мәгълүмати язмалар һәм билгеләр урнаштыру тәртибе, әлеге мәгълүмати язмалар һәм билгеләрнең эчтәлеге, шулай ук мәгълүмати язмалар һәм билгеләрне урнаштыру һәм аларның торышын тикшереп торуның мондый урнаштыру алар нигезендә гамәлгә ашырыла торган проектлары составына таләпләр Федераль закон нигезендә Россия Федерациясе Хөкүмәте тарафыннан билгеләнә. 



3. Мәгълүмати язмалар һәм билгеләрне урнаштыру гамәлгә ашырыла:
1) Татарстан Республикасы милкендәге мәдәни мирас объектларына, Федераль закон нигезендә мәгълүмати язмалар һәм билгеләрне урнаштыру башка затлар тарафыннан гамәлгә ашырыла торган очраклардан тыш – Татарстан Республикасы милке хуҗасы вәкаләтләрен гамәлгә ашыру вәкаләтенә ия булган Татарстан Республикасы башкарма хакимият органы тарафыннан;
[bookmark: _GoBack]2) хуҗалары булмаган, яки хуҗалары билгесез булган, яки хуҗалары аларга милек хокукыннан баш тарткан мәдәни мирас объектларына, исемлекләре Россия Федерациясе Хөкүмәте тарафыннан билгеләнә торган федераль әһәмияттәге аерым мәдәни мирас объектларыннан тыш – Татарстан Республикасы мәдәни мирас объектларын саклау органы тарафыннан.».

3. Мәгълүмати язмалар һәм билгеләрне урнаштыру гамәлгә ашырыла:

